
Pou Piblikasyon Imedyat: 2 oktobh 2012

GOUVENE CUOMO ANONSE APLIKASYON POU DEZYEM SERI BANK TE KI DISPONIB KOUNYE A

Minisipalite yo Kapab Jwenn Aplikasyon yo nan Enténét pou Reyabilite Katye ki nan Move Eta yo

Jodi a, Gouvené Andrew M. Cuomo te anonse aplikasyon pou dezyém seri Pwogram Bank Te yo disponib
kounye a nan Entenet. Pwogram nan ap pemet minisipalite yo konvéti pwopriyete ki lib oswa abandone
yo nan devlopman ekonomik ak nan modenizasyon kominote an itilizasyon k ap pi byen sévi enteré
piblik la.

Gouvene Cuomo di konsa, “Pwogram Bank Te a bay gwoup lokal yo dwa pou transfome espas ki nan
move eta nan vil yo an resous pou redrésman ak lansman ekonomik zon nan. Avek |0t seri a ki sou wout,
plis kominote ap gen akse nan resous enpotan sa a pou devlopman ekonomik ak pou kreyasyon djob.
Ansanm, katye apre katye, n ap kontinye rebati Eta New York.”

Gouvene Cuomo te siyen Pwogram Bank Te Eta New York an Iwa nan mwa jiyé 2011. Lwa a te otorize
kreyasyon dis (10) bank t&, pou pémet vil yo ak konte yo konveti pwopriyete ki lib, abandone oswa ki pa
peye taks an itilizasyon ki pi pwodiktif. Yo te ka re-devlope oswa revann pwopriyete sa yo pou pi byen
satisfé demann lokal pou bilding.

Yo te apwouve senk (5) aplikasyon pou kreye bank te pandan premye seri a nan mwa me 2012, ansanm
avek:

= Vil Buffalo, Lackawanna, Tonawanda ak Konte Erie;

= Vil Syracuse ak Konte Onondaga;

* Vil Schenectady, Konte Schenectady ak Vil Amsterdam;
» Konte Chautauqua; ak

= Vil Newburgh

Menm jan ak premye seri a, Empire State Development (ESD) responsab pou chwazi ak apwouve
aplikasyon yo. Pou kalifye, minisipalite k ap cheche kreye bank té nan kominote yo dwe kapab sezi sou
privilej nan taks. Ajans gouvénman ESD apwouve yo ap jwenn pémisyon pou kreye yon oganizasyon ki
pa komesyal ki gen objektif pou transfome pwopriyete ki lib, abandone epi ki pa peye taks an itilizasyon
pwodiktif.

Prezidan, Direkté Jeneral ak Manm Komisyon Empire State Development President, Kenneth Adams, di
konsa, “Gras ak Pwogram Bank Te Gouvené Cuomo a, kominote lokal yo gen yon |0t zouti pou rebati
katye ki neglije yo epi pou ankouraje kwasans ekonomik. Lé kominote lokal yo jwenn gwo defi pou jere
pwopriyete lib ak abandone, Pwogram Bank Té Gouvéne a bay yon resous enpotan pou ede repare
karakteé kominote sa yo epi pou relanse ekonomi lokal k ap debat yo toupatou nan eta a.”

Aplikasyon pou dezyem seri a disponib sou Enténet nan
sitweb: http://esd.ny.gov/BusinessPrograms/NYSLBP.html|

Y ap chwazi apepre senk (5) aplikasyon nan dezyem seri a. Ou dwe soumet aplikasyon yo anvan 3 p.m.
nan dat 30 novanm 2012. Y ap mete dat limit pou soumet aplikasyon yo pou seri pidevan yo, si li nesese,
nan sitweb www.esd.ny.gov.

Empire State Development ak Center for Community Progress ap oganize webine sou bank té pou
minisipalite ki enterese yo mekredi 10 oktob a 2 p.m. Webineé a, ki lib pou piblik la, ap ede ofisyel
gouvenman lokal yo ak pwofesyonél devlopman kominote yo vin gen plis konpreyansyon sou avantaj
bank té a, fason bank te a kapab ede kominote New York yo metrize defi yo jwenn nan pwopriyete ki lib
ak abandone yo, ak fason pou kreye yon bank té dapre Lwa Eta New York sou Bank Te. Ap gen yon
sesyon kesyon ak repons tou pou patisipan yo sou pwosesis aplikasyon bank té. Tout patisipan yo dwe
bay repons nan llandes@communityprogress.net, epi y ap resevwa enfomasyon pou yo konekte pou

fason pou jwenn webine a. Se Enterprise Community Partners k ap fé webine sa a.

